
XORAZMSHOH-ANUSHTEGINIYLAR DAVRIDA XORAZM VOHASI
SHAHARLARI: IJTIMOIY-IQTISODIY VA SHAHARSOZLIK TARAQQIYOTI

Annotatsiya. Anushteginiylar davri shaharlari to ‘g ‘risidagi ma’lumotlar yozma manbalarda juda
kam aks etgan bo ‘lib, mavjud ma’lumotlar ham asosan siyosiy jarayonlar bilan bog ‘liq ravishda eslatib
o ‘tiladi, xolos. Shu o ‘rinda asosiy e tibor arxeologik tadqiqotlar ma’lumotlariga qaratilib, oz sonli yozma
manbalar ma’lumotlari bilan giyosiy tahlil gilish lozim. Shu jihatdan olganda, mazkur maqola dolzarb
mavzulardan biriga bag ‘ishlangan.

Kalit so‘zlar: Anushteginiylar, shaharsozlik madaniyati, Gurganch, Darg‘on, Kat, Mizdahqon,
Xiva, Hazorasp, Ardaxushmisan, Madminiya, Nuzkat, Nukfag, Zamaxshar.

I'OPOJA XOPE3MCKOI'O OA3HUCA B 31I10XY XOPE3MIIIAXOB-
AHYHWITEI'THUAOB: COMUAJIBHO-9KOHOMUNYECKOE N
I'PAJOCTPOUTEJIBHOE PASBUTHUE

Annomayun. Ceedenusi 0 20podax nepuoda AHyume2uHu008 8 NUCbMEHHbIX UCMOYHUKAX 8eCbMd
CKVOHbI, 4 UMeWuUecs C8e0eHUs YNOMUHAIOMCSA NPEeuUMywecmeeHHo 6 C6s3U C NOJUMUYeCKUMU
npoyeccamu. B ceazu ¢ smum ocHosHoe 6HuMaHue ciedyem Yoeaumv OAHHLIM aAPXeOoN0SUYECKUX
uccneodo8anull, a makKadHce nposecmu CPAGHUMENbHbIU AHANU3 C OAHHBIMU HEOOIbUL020 YUCIA NUCLMEHHBLX
UCMOYHUKO8. B ces3u ¢ amum oannas cmamos nocésiuieHa 0OHOU U3 aKmyaibHbIX mem.

Knrwoueevie cnosa: Amywmecunuowvi, epadocmpoumenvHas xyromypa, Iypeawnu, [apean, Kam,
Mu3zoaxkan, Xusa, Xazopacn, Apoaxywmucan, Maomunus, Hyzxam, Hyxgae, 3amaxwap.

CITIES OF THE KHOREZM OASIS DURING THE KHWARAZMSHAH-
ANUSHTEGINID PERIOD: SOCIO-ECONOMIC AND URBAN DEVELOPMENT

Abstract. Information about cities during the AnuShteginid period in written sources is very limited,
and what information exists is mentioned primarily in connection with political processes. Therefore,
primary attention Should be paid to archaeological research, as well as a comparative analysis with the
limited number of written sources. Therefore, this article addresses one of these pressing issues.

Key words: AnuShteginids, urban planning culture, Gurganch, Dargan, Kat, Mizdahkan, Khiva,
Hazorasp, Arda khuShmisan, Madminiyya, Nuzkat, Nukfag, ZamakhShar.

Kirish. Anushteginiylar davri (1097-1231-yillar) Xorazm vohasi shaharlari ijtimoiy-igtisodiy
hayoti masalasi juda sust o‘rganilgan mavzulardan biri hisoblanadi. Aslida bu holat butun musulmon
dunyosi shaharlariga ham tegishli. Jumladan, shu davr shaharlarida ijtimoiy hayot, shahar aholisi ijtimoiy
turmush tarzi kabi masalalar mazkur davr yozma manbalarida juda kam aks etgan. Xususan,
Anushteginiylar davri shaharlari hagida eng ko‘p ma’lumot bergan Yoqut al-Hamaviy shaharlar
ro‘yxatida ham asosan shaharlarning mudofaa tizimi va jamoaviy inshootlari (karvonsaroylar, bozorlar va

hokazo) haqida ma’lumotlar keltirilgan bo‘lib, mavjud ma’lumotlar shaharlarning ijtimoiy-iqtisodiy
hayoti haqida deyarli tasavvur bermaydi. Umuman olganda, mazkur kamsonli ma’lumotlarni shahar
xarobalari yoki ular o‘rnida olib borilgan arxeologik tadqiqotlar natijalari bilan qiyosiy tahlil qilish
muhim ilmiy ahamiyat kasb etadi.

Adabiyotlar tahlili. Anushteginiylar sulolasi davri Xorazm vohasi shaharlari ijtimoiy hayoti
masalalari asosan Yoqut Hamaviyning shu davr Xorazm shaharlariga bergan gisga sharhlaridan iborat,
xolos. Shu jihatdan olganda, Xorazmshoh—Anushteginiylar davri Xorazm vohasi shaharsozligining o‘ziga
xo0s jihatlari mavzusi tadqiqotlarda ham to‘la-to‘kis aks etmagan. Yuqorida ta’kidlanganidek, bu o‘rinda
eng avvalo 1219-yilda Xorazmda bo‘lgan arab sayyohi Yoqut al-Hamaviyning “Mu’jam al-buldon”
(“Mamlakatlar ro‘yxati”’) nomli asarini alohida ta’kidlash lozim. Zero, u Xorazmshoh—Anushteginiylar
davri shaharlarida shaxsan bo‘lib, ular hagida qisqa bo‘lsa-da, juda qimmatli ma’lumotlar bergan [8; 409—
438].

Boshga yozma manbalarda xorazmshoh—-Anushteginiylar davlati shaharlari hagida batafsil
ma’lumotlar uchramaydi yoki ma’lumotlarning mubolag‘ali tarzda berilishi kuzatiladi. Jumladan, XVIII-
XX asrlar Xiva xonligi tarixchisi Niyozmuhammad ibn Eshmuhammadning 1747-yilda yozilgan “Ta’rifi
shahri Xorazm” asarida Xorazm shaharlariga qisqacha to‘xtalib o‘tilgan. Ammo ushbu asar o‘zbek tiliga
tarjima qilinmagan. Z.M. Buniyodov o‘zining Xorazmshoh—Anushteginiylar davri tarixiga bag‘ishlangan
asarida mazkur mavzu yuzasidan ayrim gisqacha ma’lumotlarni keltirib o‘tgan [3; 151-153].

Zamonaviy tadgiqotchilarning ko‘pchiligi xorazmshohlar mavzusi bilan bog‘liq vogea va
jarayonlarda eslatilgan shaharlar haqidagi yuzaki ma’lumotlarni keltirish bilan cheklanadilar. Mazkur
mavzu yuzasidan hozircha xorazmshoh—Anushteginiylar davlati shaharlari tuzilishi, hajmi va, eng
asosiysi, ularning savdo aloqalaridagi o‘rni masalalariga V.V. Bartold [1: 411-416], S.P. Tolstov [10:
324; 11: 324], N.N. Vakturskaya [5: 41-54; 6: 150-167], O.A. Vishnevskaya [7: 54—73], Ye.E. Nerazik
[9: 219-227], A.M. Belenitskiy, 1.B. Bentovich, O.G. Bolshakov [2: 389], Z.M. Buniyodov [3: 256; 4:
247] kabi tadgiqotchilar murojaat gilgan.

Tadqgiqot metodologiyasi. Maqolada tizimlashtirish, tarixiy-qiyosiy tahlil, tarixiy ma’lumotlarni
umumlashtirish hamda xolislik tamoyili kabi ilmiy tadgiqot usullaridan foydalanildi.

Tahlil va natijalar. Shaharlarning o‘sishi mamlakat umumiy iqtisodiy taraqqiyotining muhim
tomonlaridan biri bo‘lib, yangicha asosda yuksala boshlagan Anushteginiylar davri Xorazm shahar
sivilizatsiyasining atrofdagi dashtlar va wuzogrogdagi mamlakatlar bilan iqtisodiy alogalari
mustahkamlanib, kengayib borayotganidan dalolat beradi. Arxeologik tadgigotlar natijasida
Anushteginiy-xorazmshohlar davri yodgorliklaridan ko‘plab xitoylik ustalar tayyorlagan chinni idishlar
parchalarining topilishi ham bu fikrni to‘la tasdiglaydi.

Tashqi va ichki savdo yo‘llari kesishgan hududda hamda qulay geografik mavqega ega bo‘lgan
xorazmshohlar poytaxti Gurganj (Jurjoniya) bu davrda nafagat Movarounnahrning, balki butun o‘rta
asrlar Shargining eng yirik shaharlaridan biriga aylandi. 1219-yilda Gurganjda bo‘lgan Yoqut Hamaviy:
“Men Gurganj kabi buyuk, boy va go‘zal shaharni ko‘rmadim”, — deb yozadi [8; 419].

Zakariyo Qazviniy esa Gurganj haqida so‘z yuritar ekan, uni Jayhun daryosi bo‘yidagi juda katta
shahar, aholisi juda ko‘p maskan sifatida ta’riflaydi va: “Jannatdagi shaharni va chimildiqdagi
kelinchakni qo‘riglaganday, farishtalar qo‘riqlaydi”, — deb yozgan edi [3: 135].

Gurganjda o°sha zamonlardagi barcha kasb-hunar turlari taraqqiy etgan edi. Zakariyo Qazviniyning
yozishicha, Gurganjda mohir ustalar, aynigsa, temirchilar, duradgorlar va boshqa hunar egalari o‘z

kasbida barkamol bo‘lganlar. Gurganj naqqoshlari fil suyagi va sandal daraxtidan ajoyib naqshlar
yaratganlar. Gurganj ayollari chevarlikda mohir bo‘lib, ipakchilar tabiiy ipakning oliy navlarini
yetishtirganlar. Binokor-quruvchilar tol yog‘ochidan shunday yengil sinchli binolar qurgan edilarki, bu
yerda tez-tez sodir bo‘lib turadigan zilzilalar paytida tosh va g‘ishtin uylar vayron bo‘lsa ham, sinchli
uylarga ziyon yetmagan. Gurganjda aholi ko‘pligi sababli ko‘chalar va bozorlarda odamlar bir-biriga
urilib ketar, yurish qiyin bo‘lgan [3: 135].

Gurganj savdogarlari dunyoning ko‘plab mamlakatlariga o°z mahsulotlarini olib borib sotganlar.
Shuningdek, Gurganjga ham xorijiy mamlakatlardan ko‘plab savdogarlar mol olib kelganlar. Gurganj
bozorlari o‘zining ko‘pligi va turli-tuman mahsulotlarga boyligi bilan mashhur edi. Bozorlarda qat’iy
tartib o‘rnatilgan bo‘lib, savdo-sotiq ishlari muxtasib (nazoratchi) tomonidan nazorat gilingan.
Muxtasiblik lavozimiga ishonchli kishilar yoki imomlar tayinlangan. Shahar 1221-yilda mo‘g‘ullar
tomonidan bosib olinib, gattiq vayron gilingan. Manbalarda Xorazmning boshqa savdo shaharlari hagida
ham ko‘plab ma’lumotlar saqlanib qolgan.

Ardaxushmisanda 1219-1220-yillarda bo‘lgan Yoqut Hamaviy uning bozorlari, mahalliy
mahsulotlari ko‘pligi va aholisi badavlat ekanligini qayd etadi. U bu shaharni Suriyaning yirik shaharlari
gatoridagi Nisibin bilan taggoslaydi hamda Ardaxushmisan aholisi jihatidan undan ham kattaroq va
muhtashamroq ekanligini ta’kidlaydi [8; 410].

1219-1220-yillarda Xorazmda bo‘lgan Yoqut Hamaviy Hazoraspni mustahkam gqal’a, go‘zal va
bozorlari hamda rastalari ko‘p bo‘lgan yirik savdo shahri sifatida tilga olgan [8; 419].

Dovdon havzasi bo‘yida joylashgan va yirik Madra (G‘azovot) kanali orqali sug‘orilgan Zamaxshar
hududi XII-XII1 asrlarda Xorazmning dehgonchilik rivojlangan hamda aholisi zich joylashgan
markazlaridan biriga aylangan. Zamaxshar X asrdayoq vyirik hunarmandchilik markazi bo‘lganligi
yuqorida ta’kidlandi. Umuman, Dovdon havzasidan Daryolik o‘zanigacha bo‘lgan hududlar va ulkan
Chermonyop kanali atroflari (Zamaxshar, Dovdonqal’a, Yorbakirqal’a, Shohsanam, Qo‘hna Vaz
shaharlari joylashgan hududlar) xorazmshohlar davrida nafagat Xorazmning, balki Movarounnahrning
ham aholi eng zich joylashgan hududlari jumlasiga kirgan.

Agar buni hozirgi davr bilan tagqoslaydigan bo‘lsak, bugungi kunda Xorazm viloyatida har bir
kvadrat kilometrga 190,2 kishi to‘g‘ri kelgan bo‘lsa, yuqorida keltirilgan hududlarda har bir kvadrat
kilometrga 400—500 kishi to‘g‘ri kelgan. Bu ko‘rsatkich hatto O‘zbekistonning hozirgi kundagi aholi eng
zich joylashgan hududi hisoblangan Andijon viloyati ko‘rsatkichiga tengdir. O‘ng qirg‘oq Xorazmning
xorazmshohlar davridagi aholi eng zich joylashgan hududi — Qavatqal’a atroflarida esa har bir kvadrat
kilometrga 200250 kishi to‘g‘ri kelgan [7: 67].

Qo‘hna Urganchdan Zamaxshargacha bo‘lgan hududda olib borilgan arxeologik tadqiqotlar
natijasida bu shaharlar oralig‘idagi o‘nlab kilometrlar davomida imorat izlari, g‘isht, sopol parchalari va
boshga topilmalar bilan goplangan hududlar aniglangan. Bu esa yuksak darajada rivojlangan dehgonchilik
rustoglari va kanallar tizimi mavjud bo‘lganligini ko‘rsatadi. Mazkur ulkan xarobazor Yoqut
Hamaviyning: “Uning barcha viloyatlarida yurasanmi yoki bozorlarida yurasanmi — buning farqi yo‘q.
O‘ylaymanki, Xorazm singari bepoyon va keng yer, shu singari aholisi ko‘p yurt dunyoda bo‘lmasa
kerak...” degan fikrlarini to‘la tasdiqlaydi.

Qo‘hna Urganchdan 60 km janubi-g‘arbda joylashgan Yorbakirqal’a yodgorligida olib borilgan
arxeologik tadgiqotlar natijasida ushbu yodgorlik xorazmshohlar davriga oid juda katta savdo markazi
bo‘lganligi aniglangan. Bu yerdan tugallanmagan, 750 xona va 250 turar joydan iborat, tomonlari 200

metrga cho‘zilgan ulkan karvonsaroyning topilib o‘rganilishi yuqoridagi fikrning yana bir dalilidir.
Aftidan, ushbu karvonsaroy mo‘g‘ullar bosqini oqibatida tugallanmay qolgan [5: 41-54; 7: 54-73].

Qo‘hna Urganchdan 90 km janubi-g‘arbda joylashgan yana bir yirik savdo markazi bu Shaharlik
shahri hisoblanadi. Arxeologik tadqiqotlar natijasida ushbu o‘rta asr manzilgohining shimoli-g‘arbda
Oqqal’a (Adoq)gacha, janubi-sharqda esa Yorbakirgal’agacha bo‘lgan hududi dehqgonchilik maydonlari
va qishloq qoldiqlari bilan o‘ralganligi aniqlandi. Demak, bu hudud yirik dehqonchilik rustog‘i bo‘lib,
Shaharlik uning markazi vazifasini bajargan. Shaharlikning maydoni 15 gektarni tashkil etib, uning o‘ziga
xos jihati mudofaa devoriga ega emasligidadir. Ammo arxeologik gazuv ishlari davomida hududdan
ko‘plab kulolchilik, shishagarlik, tikuvchilik, temirchilik va boshga hunarmandchilik ustaxonalari,
karvonsaroy qoldiglari hamda ko‘plab tangalarning topilishi bu shahar mudofaa tizimisiz ham yirik
savdo-hunarmandchilik markazi bo‘lganligini ko‘rsatadi [5: 53].

Chap qirg‘oq Xorazmda olib borilgan arxeologik tadqiqotlar va xorazmshohlar davriga oid
manbalarda yuqoridagi shaharlardan tashqgari Suburna (Shohsanam), Jigarband, Sadvar, Safardiz,
Kardaronxos (Qal’ajiq, Dovudqal’a), Sarakusta, Mangqishlogq, Nuzvor (Buldumsoz), Sovkan
(Olmaotishgan), Vargada (Varagdax, Munchoqli), Qudjag (Tuproqqal’a), Madminiya (Bug‘roxon), Git
(Puljoy), Qal’alik kabi savdo markazlari ham tilga olinadi.

Suburna (Shohsanam) va Sovkan (Olmaotishgan) savdo markazlari Yoqut Hamaviy asarlarida
Movarounnahr hamda Xuroson bilan olib borilgan savdo-sotiqda muhim rol o‘ynovchi obod shaharlar
sifatida ta’kidlanadi [8; 423-424]. Munchogli shahriga 1X—X asrlarda asos solingan bo‘lib, bu yerda
hayot XIV asrgacha uzluksiz davom etgan. Turli sopol idishlar va boshga arxeologik buyumlar
goldiglarining topilishi ushbu manzilgoh xorazmshohlar davrida yirik savdo-hunarmandchilik markazi
bo‘lganligini ko‘rsatadi. Shuningdek, atroflaridan qishloq izlari, kanallar va sug‘orish inshootlari
qoldiqglarining topilishi uning yirik dehqonchilik rustog‘i markazi bo‘lganligini ham tasdiqlaydi. Hozirgi
kunda uning umumiy maydoni 20 gektardan ortigni tashkil etadi. Bu manzilgoh arab geografi Ibn Rusta
tomonidan tilga olingan, Jurjoniyadan 4 farsax (24-32 km) quyida joylashgan Vargada (Varagdag®)
qishlog‘iga mos keladi [12: 77-79].

Munchogli manzilgohidan 48 km shimoli-g‘arbda joylashgan Qal’alik va undan 20 km shimolda
joylashgan Tuproggal’a harobalarini o‘rganish davomida ushbu manzilgohlarning yirik dehqonchilik
rustoglari markazlari bo‘lganligi aniqlandi. Ya.G*. G‘ulomov va V.N. Yagodinlar Tuproqqal’ani arab
geografi Al-Istaxriy tilga olgan Kudjag shahri bilan bog‘laydilar [12: 83; 13: 161]. Bundan tashqari,
ushbu hududlardan turli ixtisoslikka ega ko‘plab ustaxonalarning, aynigsa kulolchilik va shisha yasash
ustaxonalarining topilishi ularning Kichik savdo-hunarmandchilik markazlari bo‘lganligini ko rsatadi.

Tuproqgal’a (Kudjag)dan 20-23 km shimoli-sharqda va hozirgi Qo‘ng‘irot shahridan 17 km
shimolda joylashgan Bug‘roxon shahar harobasini o‘rganish natijasida ushbu yodgorlik ark, shahriston va
raboddan iborat yirik savdo markazi bo‘lganligi ma’lum bo‘ldi. Buni shu hududdan topilgan turli
arxeologik buyumlar hamda bozor o‘rni qoldiglari tasdiqlaydi. Shahriston maydoni 4 gektar, rabod
maydoni esa 25 gektarni tashkil etadi. IX asrda vujudga kelgan ushbu shahar Volgabo‘yi, Sharqiy
Yevropa va ko‘chmanchilar bilan olib borilgan savdo yo‘lida joylashganligi sababli tez sur’atlarda
rivojlangan. Arxeologlar ushbu yodgorlikni Al-Istaxriy, al-Maqdisiy va “Hudud al-Olam” asarlarida tilga
olingan Madminiya (Mazminiya, Madkaminiya yoki Badminiya) shahri bilan bog‘laydilar. Bundan
tashgari, Madminiya Ibn Rusta asaridagi Berabid shahri bo‘lishi mumkinligi haqidagi taxminlar ham
mavjud [12: 90; 13: 158].

Bug‘roxon shahridan 36-37 km g‘arbda yana bir yirik o‘rta asr shahri — Puljoy qoldiglari
aniglangan. Arxeologik tadgiqotlar ushbu yodgorlik 1X—XI asrlarda vujudga kelganligini, xorazmshohlar
davrida esa Xorazmning Volgabo‘yi va Sharqiy Yevropa bilan savdo alogalarida muhim o‘rin tutgan yirik
savdo markaziga aylanganligini ko‘rsatadi. Aynigsa, ushbu markazning ko‘chmanchilar bilan savdo
munosabatlaridagi ahamiyati katta bo‘lgan. Ya.G*. G‘ulomov va V.N. Yagodinlar ushbu savdo markazini
arab manbalarida tilga olingan Git shahri bilan tagqoslaydilar [12: 96; 13: 159].

Chap qirg‘oq Xorazmda yuqoridagi shaharlardan tashqari, arab manbalarida Daskoxonxos, Ruzund,

Vazarmand kabi boshga shaharlar ham eslatib o‘tiladi. Biroq ularning joylashuvini aniq belgilash
hozircha murakkab bo‘lib qolmoqda.

Mo‘g‘ullar istilosi arafasida o‘ng qirg‘oq Xorazmning Gavxore kanali atroflarida joylashgan
hududlari ham ancha gullab-yashnagan edi. Arab yozma manbalarida X asrda tilga olingan Mizdahgon,
Nuzkat, Nukfag, Kardor, Barategin, Juvakin, Sho‘roxon shaharlari hamda arxeologik gidiruvlar natijasida
o‘rganilgan Norinjon, Guldursun, Janpiqqal’a va Qavatqal’a shaharlari XII-XIII asrlarda yanada
rivojlangan.

O‘ng qirg‘oq Xorazmning eng aholi zich joylashgan hududi Qavatqal’a shahri atroflari bo‘lib, bu
yerda yuqorida aytib o‘tganimizdek, har bir kvadrat kilometrga 200-250 kishi to‘g‘ri kelgan. Qavatqal’a
atroflaridagi juda keng maydon dehqonchilik rustoglari bilan qoplangan. Qavatqal’adan topilgan turli
buyumlar ushbu shahar dehqonchilik rustog‘i markazi bo‘lishi bilan birga, yirik savdo va
hunarmandchilik markazi ham bo‘lganligini ko‘rsatadi. U Movarounnahr bilan Qizilqum orqali o‘tgan
Buyuk Ipak yo‘lining kichik tarmog‘i orqali savdo munosabatlarini olib borgan.

O‘ng qirg‘oq Xorazmning yana bir yirik savdo markazi Sho‘roxon bo‘lib, u Movarounnahrdan
keladigan savdo yo‘lidagi eng yirik shaharlardan biri hisoblangan. Gavxore kanali vohasidagi
dehqgonchilik qilinadigan yerlar ham Sho‘roxon shahridan boshlangan. Sho‘roxon Xorazmni
Movarounnahr bilan bog‘lovchi va butun o‘rta asrlarda mashhur bo‘lgan Sepoya (Uch O‘choq) savdo
yo‘lida joylashganligini hisobga oladigan bo‘lsak, u ancha erta shakllangan va mo‘g‘ullar istilosigacha
Xorazmning eng muhim savdo markazlaridan biri sifatida faoliyat yuritgan. Umuman, Gavxore kanali
atroflari Xorazmning eng obod hududlaridan biri bo‘lib, yozma manbalarda ko‘p bor tilga olingan.
Arxeologik ma’lumotlar ham bu hududda ko‘plab o‘rta asr qal’alari, shaharlar qoldiglari va rustoqlar
izlari topilganini tasdiglaydi. Gavxore kanali juda katta uzunlikka — 12 farsax (72 km)ga teng bo‘lgan.
Manbalarga ko‘ra, unda kemalar ham qatnagan. Ushbu kanal o‘zanlarida joylashgan Norinjon va
Guldursun shaharlari hamda qal’alari haqida yuqorida fikr yuritilgan edi. Ushbu savdo markazlari bu
davrda ham taraqqgiy etgan.

O‘ng qirg‘oq Xorazmning yana bir yirik savdo markazi Mizdahqon bo‘lib, Maqdisiy X asrda o‘ng
qirg‘oq Xorazmdan o‘tgan uchta asosiy savdo yo‘li Mizdahqonga olib borganligini qayd etadi. Bundan
ko‘rinib turibdiki, Mizdahqon X asrdan boshlab nafaqat yirik rustoq markazi, balki o‘ng qirg‘oq
Xorazmning XI-XIII asrlardagi eng yirik savdo markazlaridan biri bo‘lgan. Movarounnahrning boy
savdo shaharlari bilan bog‘lovchi uchta savdo yo‘li Mizdahqonda birlashib, keyinchalik Amudaryodagi
asosiy kechuv orqali Gurganjga yo‘nalgan. Mizdahqon o‘zining geografik joylashuvi sababli
ko‘chmanchi qabilalar, aynigsa o‘g‘uzlar bilan olib borilgan savdoda ham muhim markazlardan biri
hisoblangan.

Magqdisiy tilga olgan Nuzkat, Nukfag, Barategin va Juvakin shaharlari hagida XI-XIII asr
manbalarida deyarli ma’lumot uchramaydi. Biroq mazkur davrdagi iqtisodiy taraqqiyot va savdo-

sotigning yugori darajada rivojlanganligini hisobga oladigan bo‘lsak, ushbu shaharlar ham Xorazmning
muhim savdo markazlari bo‘lganligini taxmin qilish mumkin. Fagat Yoqut Hamaviy XIII asr boshlarida
Nuzkatni Gurganj yaqinidagi shaharcha sifatida eslatadi [8:436]. Ya.G‘. G‘ulomov uni hozirgi Jumirtov
etagidagi Jumirqal’a harobalari o‘rnida bo‘lganligini taxmin qiladi [13:156-158]. Shuningdek, u
Juvakinni hozirgi Quyuqqal’a yodgorligi, Nukbog® (Nukfag)ni Eski Porsu yodgorligi, Barateginni esa
Qizqal’a yodgorligi bilan bog‘laydi. Agar ushbu yodgorliklar to‘liq o‘rganilsa, Xorazmning boshqa savdo
markazlari, jumladan Juvakin, Nukbog® va Barategin shaharlari haqida ham aniqroq ma’lumotlarga ega
bo‘lish mumkin bo‘ladi.

Xulosa. Yugoridagilardan umumiy xulosa chigaradigan bo‘lsak, Xorazm vohasining
Anushteginiylar davri shaharlari XI-XIII asrlar davomida taraqgiy etib, ijtimoiy-igtisodiy va madaniy
jihatdan yuksak rivojlangan. Ushbu shaharlarning ijtimoiy hayoti va ularda kechgan jarayonlarni
o‘rganish Xorazm vohasining siyosiy, iqtisodiy va madaniy tarixining ko‘plab qirralarini ochib beradi.
Shu jihatdan olganda, Anushteginiylar davri Xorazm vohasi shaharlari ijtimoiy hayoti hali yetarli
darajada o‘rganilmagan dolzarb ilmiy muammolardan biri hisoblanadi.

1. XII asr o‘rtalaridan XIII asr boshlarigacha bo‘lgan davr, ya’ni xorazmshoh—Anushteginiylar
davri, Xorazm savdo markazlarining eng gullab-yashnagan davri bo‘lganligini manbalar va arxeologik
tadgigotlar yagqol tasdiglaydi.

2. Xorazm vohasida Anushteginiylar davrida poytaxt Gurganchdan tashqari Mizdahqon, Darg‘on,
Git, Safardiz, Ardaxushmisan, Puljoy, Kat, Kardor va Kardoronxos kabi shaharlarning ijtimoiy hayotini
o‘rganish ham muhim ahamiyatga ega. Biroq ushbu shaharlar hali arxeologik va manbashunoslik
jihatidan yetarlicha tadqiq etilmagan. Ularni chuqur o‘rganish orqali Anushteginiylar davridagi ijtimoiy
jarayonlarni kengroq yoritish mumkin bo‘ladi.

3. Umuman olganda, arxeologik manbalar Xorazm vohasining Anushteginiylar davri shaharlari
ijtimoiy hayotini yoritishda muhim ahamiyat kasb etadi hamda musulmon dunyosi shaharlarida kechgan
ijtimoiy jarayonlar hagida muayyan ilmiy xulosalar chigarish imkonini beradi.

